
 

  

Census Outreach 101 im Ta Douluul Ko Im Rej Jerbal 
Ilo Jukjuk In Pād Ko Maroñ Kōmmane 

 

Elukkun aurōk bwe bōnbōn eo an jukjuk in pād ko an ri-Hawaii im ri-Pacific en jejjet im jimwe 
bwe en wōr tokjen census eo. Komaroñ bōk ijo kunaam im jipañ lale jukjuk in pād eo am bwe 
en pād ilo bōnbōn eo an census 2020.  Erkein jet iaan makūtkūt ko im iien ko douluul ko rej 
jerbal ippen jukjuk in pād ko bwe ren maroñ jipañ kajedeed meļeļe ko ikijjien census eo.  
 
Summer 2019 – Raan In Census 
KARŌKE BŪĻĀĀN IM ĻŌMŅAK KO 
 
Erom Juon Paatnōr Ñan Census Bureau  
  
Jej aikuji douluul ko an ri-Hawaii im ri-Pacific im ren jerbal ippen jukjuk in pād ko im remeļeỊe 
im rejeļā kōlen tōbar armej ro ilowaan jukjuk in pād eo ñan aer paatnōr ippen Census Bureau 
eo!   Ro rej paatnōr ippen Census Bureau rej ambassador ro ippen census im rej jipañ lōñaj 
lōñtak aurōk in census eo barāinwōt leto-letak meļeļe ko ikijjien aurok in kunaad ilo census 
eo. Paatnōr ro an Census Bureau remaroñ jipañ ilo elōñ wāween ko—kajedede im leto-letak 
meļeļe ko im ennaan ko an Census, kōmman workshop, kōketak ro ilo jukjuk in pād eo bwe 
ren kanne ñan jerbal ko repelļọk ippen Bureau eo.  Bwe kwōn maroñ erom juon paatnōr an 
Census Bureau eo, kepaak 2020 Census Partnership Program eo ilo, 
census.partners@census.gov, ak kepaak opiij eo an census im elap 
(Atlanta.rcc.partnership@2020census.gov, Chicago.rcc.partnership@2020census.gov, 
Dallas.rcc.partnership@2020census.gov, Los.Angeles.rcc.partnership@2020census.gov, 
New.York.rcc.partnership@2020census.gov, Philadelphia.rcc.partnership@2020census.gov). 
 
Am Iien im jipañ Kunaam : Jān Joñan eo Edik ñan Joñan En Ebwe. Kwomaroñ kajeded 
enaan ko rej iwōj rekāāl tata ñan jukjuk in pād eo am! 

Ekkejel Ịọk ippen ak Ejaake juon commitee eo ej Kōpelļaak e būļāān in Bōnbōn 
eo  (Complete Count Committee)  
  
Complete Count Committee in ej ñan jipañ ritel ro ilowaan jukjuk in pād eo im ej aer jerbal 
kajedede meļeļe ko an Census ñan armej ro.  Complete Count Commitee (CCC) ekkā an pād 
iumin tel eo an  local government ilo city ak county eo , im rein rej uwaan commitee in rej jān 
jikin jerbal ko an social, political, im economic, barāinwōt imōn jar ko ak douluul ko an kabuñ, 
jikin jerbal ko rej jipañ armej, douluul ko rej jutak kōn jimwe im maroñ an armej, imōn wia ko, 
union ko im jikin jerbal ko an media ko. Kepaak ri kwelok ro am im kajjitōk ippeir eļaññe ewōr 
committee rōt in emōj an ejaak kadede im lale ewi wāween komaroñ bōk kunaam ie. Eļaññe 
ejjañin jutak, kūr ļọk opiij eo an ri kwelok eo am ak ejaake juon kwelok ñan kwalok ñan er etke 
aurōk census eo im elmen an naaj jelet jukjuk in pād ko im etke aurok bwe ren jutak ilikin.  
 
Am Iien im jipañ lelok Kunaam : Jān Joñan eo Edik ñan Joñan En Ekilep. Ṅe ededelok an 
jutak CCC eo, komaroñ pād ilo kwelok kein an CCC im ain meļeļe ko walok jān kwelok kein 
im jerbal ippen ro jet. Eļanññe kwoj kōnan pād lo jerbal in tel ko ilowaan commitee in , ekwe 
komaroñ jipañ karōk kwobban committee in. 
 
Summer 2019 - Fall 2019 
KŌPOOJ JERBAL ṄAN KŌKETAK ARMEJ RO BWE REN “DIWOJ IM BŌK 
BŌNBŌN EO” 
 
Ejaaki im Leto-Letak Pepa In Kōmeļeļe Ko 
 
Ilo am jino kakobaik tok jukjuk in pād eo am bwe ren bōk kunaier, eļap an aurok ñan ejaake 
jet pepa in kōmeļeļe ko im renaaj pidodo aer tōpar armej ro im kōketak er bwe ren bōk 
kunnaer ilo bōnbōn eo im barāinwōt pepa kein renaaj kōkajoor armej ro bwe ren jeļā bukōt 
jipañ ko im meļeļe ko relļapļọk.  

• Lelōntak Un in message ko raurōk ñan Jukjuk in pād eo am.  
• Pepa in kōmeļeļe kein ñan ajej ilowaan jukjuk in pād eo rej: postcard ko, flyer ko, 

kōmeļeļe ko ilo social media ko, newsletter ko, factsheet ko an census eo,  im men ko 
relļap ļọk!  

• Ilo wōt iien eo emaroñ, ukot pepa kein ñan kajin ko rekkar ñan jukjuk in pād eo im 
kōjerbal armej ro ilowaan ñan aer etali ukok ko bwe meļeļe ko ren jejjet.  

• Kwomaroñ kwaļọk im deļoñe video ko, blog ko, Factsheet pepa eo an state eo, im 
epād ilo countusin2020.org/NHPI.  

 
Fall 2019 - Winter 2020 
KŌĻAPĻỌK KAJEDEED MEĻEĻE KO KŌN CENSUS IM KŌKETAK ARMEJ 
BWE REN UWAAKI KAJJITŌK KO 
 
 
 
 
 



 

  

 
Jino kajedeed Pepa In Kōmeļeļe Ko an Bōnbōn EoŴ 
  
Leto letak pepa in kōmeļeļe ko—jen flyer jiddik ko ñan pepa ko reobrak kōn kōmeļeļe ko—ñan 
jukjuk in pād eo am. Komaroñ kakobaik waj meļeļe ko an census eo ilo makūtkūt ko emōj am 
jinoe kadede ilo leto-letak meļeļe kōn bōnbōn eo, makūtkūt kein rej kareleel ko am kin census 
eo, im event ko.  
 
Am Iien im jipañ leļọk Kunaam: Dik ñan Joñan Eo Emman. Kwomaron leto letak pepa ko ilo 
burokraam ko am im emōj aej jutak kadede, ak joļọk elapỊọk iien im pād ilo makutkut ko an 
jukjuk in pād eo im leto-letak  flyer ko ñan pejneej ko.  
 
Ito Itak Kejem Ñan Kejem Ilo Melan Imoko Repaak eok 
 
Juon iaan wāween ko ñan kelapļọk an diwojlok meļeļe ko ikijjien census ej ito-itak jān em ñan 
em, elaptata ñan ro ilo imoko im armej ro ie ewor aer elotaan in kanne pepa ko an census eo 
ak rejjab maroñ meļeļe aurok in bōnbōn eo ñan  baamle eo im jukjuk in pād eo aer. Komaron 
kōlallal ilo kejem ko ak kōnono ippen armej ro ilo talboon mokta jen an census eo jino 
kadiwojlok meļeļe ko im barāinot ilo iien census eo bwe armej ro ren maroñ kememej in jeļā  
kōlen aer uwaake kajjitōk ko an census eo. Kwomaroñ jerbal ippen bukon ko im armej ro ie 
edik aer bōk kunaeir im eoron census eo, ijōkein kwonaaj loe ilo map eo ej kwaỊọk ia ko edik 
an armej bōk kunaer ie: www.censushardtocountmaps2020.us. Eiten juon ilubwilijen lalem ri-
Asia-Amedika im juon lubwilijen jilu ri-Hawaii im ri-Pacific ro rej jokwe ijōkein im epen bwini.  
 
Am Iien im jipañ leļọk Kunaam: Emman Joñan ñan Ļap. Enaaj bōk elap iien ñan kalikar bukon 
ko epen bwini, ejaake juon lōmņak ñan kōmmane juon emmakut, im tūrein e armej ro renaaj 
bōk jerbal in kadiwojtok meļeļe ñan jukjuk in pād eo.  Enaaj juon jerbal elap tobrak ie eļaññe 
ewor jet ro renaaj kōnaan jipañ kadiwojlok im kajeded meļeļe ko an census eo.   
 
Būļāān am Iien Am Make Diwojļọk Im Kōmeļeļe 
  
Ejjab aolep iien ej aikuij bwe en kilep makūtkūt eo ikijjien kadiwojļọk meļeļe ñan katakin. 
Emaroñ juon kūr jidikdik  ñan jejjo wōt armej bwe ren iwōj ñan opiij eo am ñan am kōraelep 
ippeir im bwebwenato. Kwomaroñ kakobaik waj meỊeļe ko an census im katakin ilowaan 
burokraam ko emōj aer bōk jikier kadede, āinwōt clinic ko, kwelok ko an douluul ko, iien ebbōk 
kōmeļeļe ko kōn jikin jerbal ko, kilaaj ko, im ebar lon, koba kadiwōjļọk kōmeỊeỊe ko ak jipañ  
 
armej ro kanne pepa ko aer. Eļaññe eļap iien, im eboolmen pelaakin jerbal ko, kwomaroñ 
kōmmane juon iien eo elap im kamōnōnō kab kaitoktok limo ñan jukjuk in pād eo āinwōt block 
bade, event ko ilo melan jikuuļ ko, ak bade ilo mweo. 
 
Am Iien im jipañ leļọk Kunaam: Dik ñan Ļap. Aolep wāween kajjieoñ ko renaaj jipañ—
kwomaroñ kāālet dettan, kain rot, im oran makutkut eo ejejjet ñan eok im ñan jukjuk in pād eo 
am.  

Maaj 2020 - Juļae 2020 
KŌKETAKE IM REJAÑE ÑAN UWAAK 

Karok juon Jikin Ijo Armej Rej Maroñ Ebbōk Meļeļe Ko im Kanne Pepa Ko Aer Ie 
  
Kwomaroñ ejaake juon jikin eo enaaj jipañ ro ilo jukjuk in pād eo ikijiien kajjitōk ko aer kōn 
census eo im barāinwōt kanne form ko aer. Komaroñ jipañ armej lo ijo douluul eo am ej opiij 
ie, ak kwomaroñ jerbal ippen doon ippen ro rej jerbal ippam āinwot laibrare ko, jikuuļ ko, jikin 
kwelok ko an jukjuk in pād eo im rej pellok nan kojerbali, im ebar lon. Jikin jipañ eo kwar 
ejaake emaroñ kajeeded kōmlele ko ikijjien census eo, uwaak ko ikijeen census eo, jipañ ko 
ikijeen ukok ñan kajin, ajeji pepa ko emōj ukoti, im ewōr tablet ak computer ko im ewōr 
internet ko ie ñan kanne im jilkinlok pepa ko an census.  
 
Jerbal ippen state eo , county eo, im/ak Douluul in Bōnbōn eo an bukon eo ñan kajutake, 
kōtōbalbal e, im kadiwojļọk ke ewōr jikin  jipañ ikijjien census eo. Kwaļọk kajjien jikin jipañ in 
ñan media ko, douluul ko im ekoba douluul ko an manit, jikin jar kabun ko, newspaper ko an 
bukon eo ak newsleta ko, jikin jerbal ko, opiij ko an jikin ko rej jipañ armej, im bar jikin ko jet 
ijoko ewōr jarlepju rej kuk ippen doon. Iio ko rej moolok Census Bureau eo ekar make kajutak 
juon an Jikin Jipan ikijjien Kajjitōk Ko ilo census eo ñan jipañ armej ro kadedeiklok pepa in 
census ko aer, ak  Bureau in ejjañin alikar ta būļāān ko an ñan bōnbōn ne an iiō 2020. Melele 
in elap an aurok ñan douluul ko rej jerbal ilo jukjuk in pād ko ñan aer ejaake wāween jipañ ko 
ñan armej ro.   
  
Am Iien im jipañ leļọk Kunaam: Joñan eo Emman ñan Ļap. Enaaj bōk iien ñan kadeelel kake 
im kōjede iki ke ewōr jipañ ñan ro ewōr aer kajjitōk kake pepa in bōnbōn eo, tūreein armej ro 
renaaj leļọk jipañ kein, im kōmman event.   
 
Kōjerbal IIen Ko Kwoj Kōnono Ilobwilōj Ñan Katakin armej ro kōn Census Eo  
  
Kōjerbal media ko ilo  taun eo am ñan kajeede e 2020 Census eo im leto-letak meļeļe ko ilo 
newsleta eo an douluul eo am, ippen ro ewor aer email ippam, ilo jikin ko kwoj maroñ katoto 
am kōjjela ie, im jabdewot ial ko kwoj kōjerbal ñan leto-letak meļeļe ko ñan client ro im ro 
uwaan douluul eo. Kōjerbal Facebook, Twitter, Instagram, Snapchat, Whatsapp, im wāween 
ko  
 
jet maron leto letak meļeļe ke census eo ejjab pen, enaaj kejbarok aolep meļeļe ko ikijjien 
kwe, im eļap an aurōk ñan jukjuk in pād eo am.  
 
Am Iien im jipañ leļọk Kunaam: Dik ñan Ļap. Aolep wāween madmod ko renaaj jipañ—jān 
post ko ioon social media ñan karok press conference ak kōnono ippān media!   
 

www.countusin2020.org/NHPI 


